
Umsögn fjölmenningarráðs Reykjavíkurborgar um tillögu áheyrnarfulltrúa Sósíalistaflokks 

Íslands um stofnun innflytjendaráðs:  

 

Þann 22. ágúst 2020 hefur fjölmenningarráð Reykjavíkurborgar móttekið frá Borgarráði tillögu 

áheyrnafulltrúa Sósíalistaflokks Íslands um stofnun innflytjendaráðs. Ráðið tekur undir margar 

af þeim áhyggjum sem lýst er yfir í tillögunni og telur þær mjög mikilvægar og nauðsynlegar. 

Jafnframt bendir fjölmenningarráðið á að í tillögunni er að öllu leiti litið fram hjá 

fjölmenningaráði sem þó sinnir mörgum af þeim hlutverkum sem hér er rætt um. Ráðið telur að 

betra hefði verið að hafa samráð við fjölmenningarráð og óska eftir samtali eða koma þeim 

ábendingum sem hér um ræðir á framfæri til fulltrúa þeirra hagsmunasamtaka innflytjenda sem 

eiga sæti í fjölmenningarráði. 

 

Ráðið tekur hins vegar undir það, eins og fram kemur í tillögunni, að nauðsynlegt sé að efla 

samtal við alla hópa innflytjenda í samfélaginu og er ráðið tilbúið að skoða fleiri möguleika til 

slíks samtals.  Slíkt væri hægt  með opnum fundum eða starfshópum. Til þess að efla þátttöku 

þeirra sem ekki tala íslensku væri nauðsynlegt að gera ráð fyrir fjármagni sem ráðið gæti 

ráðstafað fyrir túlka- og þýðingarkostnaði. 

 

Ráðið leggur einnig til að nú, þegar embætti umboðsmanns borgarbúa hefur verið breytt og 

sameinað innri endurskoðun, að í þeim breytingum sem nú standa yfir verði farið í sérstakt átak 

til að auka aðgengi innflytjenda að þjónustu umboðsmanns. Sérstaklega telur ráðið gagnlegt að 

ráða þar inn sérfræðing í málefnum innflytjenda sem þekkir vel til aðstæðna þeirra og talar 

helstu tungumál sem þar er þörf á.  

 

Fjölmenningarráð telur einnig mikilvægt að undirstrika að margt af því sem nefnt er í tillögunni 

er ekki á ábyrgð sveitarfélagsins, og tekur undir að mikilvægt sé að slíkur vettvangur starfi á 

landsvísu. Vert er að benda á að nú þegar er starfandi Innflytjendaráð hjá Félagsmálaráðuneyti 

og mögulega á stofnun umboðsmanns innflytjenda betur heima þar. 

 

Að öðru leyti tekur ráðið undir umsögn mannréttinda- og lýðræðisskrifstofu Reykjavíkurborgar. 

 

 


